     CURRI  PETRU  MEU:

                            1
Dizì’una mamma , curri petru   meu
chi l’asinu, z’è intratu ‘llu fasghiolu
pal magnassìnn’un pogu , no lu breu
e  ne  mi pongu  luttu , senza dolu:))



((Lu  rasittu , mi  pari    tuttu ‘ntreu
no z’è àitu ‘llu muru e no z’è  scolu
si   vuleti   sapì ,   lu   chi   pens’ eu
po’esse puru, chi sia ‘ntrat’ bolu :))


                           2
((Chiss’alta dia‘ntindì: l’asinu bola!
no la dì , palchì credu  chi sia  faula
tu , no credi chi z’è :Maria  Linzola,
palchì, degu cridì , la  to  paraula?))



(Passatu‘n mina, come fa un agliola
un oltu  mannu  di  fasghjol’e  caula
l’asin’ a  li bisogni ,  brinch’e  scola
è tempu , di spunì , li calt’ in  taula.)


                          3
((Com’è chi degu fa’, cumpari meu
abà chi intratu l’è ,   chissu   raiolu?
No  li  basta , trivoddu  e  caldu reu
e  no  lu  para ,  mancu  me  fiddolu.



E mi chi me fiddolu ,  grazi’a  Deu
cu l’asineddu , si cumprend’ a bolu
so stat’insembi , par un annu‘ ntreu
carriendi ligna ,  da lu Currantòlu:))

 (
D023 - 2019
)[image: ]           (poesia in ottava)

                        4
(Cara cummari li dùbbi ch’hagghj’eu
e  no   vi   fozzu ,   nisciun’  ighjriolu
no    sarà ,   l’asinedda  ,  di    Matteu
ch’è incivittata pegghju d’un caprolu?)



((Ghja mi lu  seti  dendi ,  l’ assulleu
no   ni    zilca ,   maccari   brincaiolu
no po , brincà lu muru,  palch’è  greu
forse s’è avvistu , di  no    esse   solu.


                         5
Mi pari ,  ch’ ha rasgioni  Petru  meu
chi lu muru  di  l’ olt’ ha fatt’ a  bolu
pal  gudiss’  un momentu , di   ricreu
ch’ha bisogn’ancor’iddu , di cunsolu.



Ma si vidìati , lu  ch’hagghju ‘ist’eu
a  cap’ a  paru , magnendi  fasghjolu
o    la    pruenda  ,   si     vulia    Deu
a cap’a paru , illu stessu pagghjolu)).


                         6
((Si vi po’ da’, un pogu di  cunfoltu
et’ a  vidì , ch’è solu , lu  spavventu
par  aìssi  magnat’ un  pezzu d’ oltu
no mi par occasioni ,  pa  lu   pientu.



Si piegni  sol’a  dananz ’a lu  moltu
e  no  mi pari  chistu , lu   momentu
è  veru ,  ch’è  mancatu  lu  raccoltu
ma in compens’aspitteti criscimentu.

